
EUSKALDUN 
FEDEDUN 

Orain déla gutxi arte ho-
rixe zen, ornen, Euskal He
 buruzko ekuaziorik ze-
hatzena: 

euskaldun = fedetlun (A) 

Euskaldun guztiak ornen zi-
ren kristau gartsuak; eta hau 
zalantzan jartzen zuenak, bes
terik gabe, bere turko-keria, 
masoi-keria edo ez dakit zein 
ilunpetako k e r i a salatzen 
zuen argiro. Ekuazio sakratu 
hori denek ontzat ez hartu-
rik ere, giroan bidé zegoen 
isildu beharra: Euskal Herria 
kristau, eta euskalduna fede-
dun. Elizatik kanpora salba-
ziorik ez. 

Gaur, ordea, ekuazio sa
kratu hori gainbehera doa: 
gazteen artean batez ere, ge-
ro eta gehiago dira beren bu-
rua fededuntzat aitortzen ez 
dutenak. Eta aspaldiko ekua-
zioaren ordez, beste hau na-
gusitzen ari bidé da: 

euskaldun — fedegabe (B) 

Gaur (A) defenditzen du
tenak, esan dugunez, gero 
eta gutxiago dira. (B) de
fenditzen dutenak, berriz, ge
ro eta gehiago. Eta nahiz be-
harbada klase-azterketak, eta 
abar, eginez argibide berriak 
eta interesgarríak bila badai-
tezke er (eta bilatu behar di
ra: zergatik ez?), nik hau 
idatz daitekeala usté dut: 

A + B = C 

. 

(konstante, alegia) 

Azken berdintza hau oso la-
rria oso argitsua ere bai. Are 
gehiago: argi iturri berbera 
berdintza harrigarri horretan-
txe baitatza, ene ustez. Ezen 
hain zuzen ere gisa da, nahi-
-ta-ezkoa da, A + B baketa 
hori ez aldatzea; (A) eta (B) 
ekuazioak fanatikoen ekua-
zioak baitira; eta fanatikoen 
kopurua, brakizefaloen eta 
dolikozefaloen kopurua beza
la, oso oso poliki baizik al-
datzen ez baita gizarteetan. 

Lehen (A) ekuazioa ontzat 
ematen zuten batzuek, ordea, 
gaur (B) defenditzen dute 
beren indar guztiez. Aldakun-
tza egindakoen artean, jakina 
denez, apezkume asko: ira-
kurleak berak osa dezake, be
re kabuz, izen-lerrokada ar-
gitsu bat. 

A + B = ekuazioa, beraz, 
ez da Soziologiaren mailan 
bakarrik betetzen; baita per-
tsonen beren mailan ere be
tetzen baita. Aldian aldikoa 
(A)" edo (B) ekuazioak Eus
kal Herriaren definiziotzat 
¡noiz ontzat eman dituztenak, 
pertsona berberak dira hein 
batez. 

Hots, zein dira pertsona 
hauek? Hunilaren Legea, En-
butuaren Lege famatuaren de-
fendatzaileak: .hau hala, duk; 
eta haintzakotzat hartzen ez 
baduk, surtara joango haiz. 
Anatema, ala ixo!» 

Giza-kasta horrek badu oso 
¡zen ezagun bat: halakoek to-
talitarioen g i z a r t e-multzoa 
osatzen dute. 

Lehen hau esaten ziguten: 
«Fededuna ez dena, ez da 
euskaldun ona. Biba gure asa-
ben ohitura garbi-garbiyak!». 
Eta gaur, funtsean lelo ber-
berari atxikiz, hau: «Fedega-
bea ez dena, ez da euskaldun 
ona. Biba gure ondokoen ohi
tura berri-berriyak!». 

Lehen fededuna izan behar 
ornen zen euskaldun izena 
merezitzeko; gaur marxista-
-leninista izan behar ornen 
da, eta freirista, marcusista, 
maoista eta wilhelm-reichista. 
Hau guztia gabe: euskaldun 
narratxa! Vade retro, alu ho
ri! 

Ekuazioen kakoa hau da: 

euskaldun = sinestun 

Edo beste modu batera ida-
tziz: 

herriko semea = dotrina 
bakar baten jarraitzaile. 

Hots, hori totalitarismoaren 
definizioa bera da: 

herri bat = politika-teoria 
bakar bat. 

(A) eta (B) ekuazioen de-
fendatzaileak, beraz, gure he
rriko fazistak eta stalinistak 
baizik ez dira; eta beren ize-
naz deitzeko garaia etorri da. 
Klase-interesen etsaigoen ga-
rrantzia ukatu gabe [eta nik 
ez dut inolaz ere ukatu nahi, 
ezta «ideologi-arazo askotan 
dagoen edo dagokean interes 
izkutua) badago ere 'gure ar
tean fanatikoen predikatu eta 
irentsarazi nahi gorria. Stalirt 
apezkume gisa hasi zen; eta 
stalinista asko apez buka-
tzen. 

Guruzatuek Guruzada berri 
bat antolatu nahi lukete; bai
na Guruzadak XIII mendean 
izan bidé ziren egokiak (na
hiz J. Lecleriq-ek besterik 
pentsatul), ez 1973an; eta 
ez dute gure lepora muntatu-
ko. Gaur zalantza-mendean bi
zi garenez, pluralismoa da bi-
dea; ez odolez oratutako teo-
krazia bat (ezta «gorria« 
ere). Utz ditzagun fanatikoak 
fanatikoen kontra beren ada-
rrak hausten; eta aker-talka 
bikaina ikusiko dugu. Agin-
duta! 

Zalantzarik ote oraindik, 
irakurle? Irakur itzazu ekua
zio hauek: 

aleman = fededun 
español = marxista 
frantses = gaullista 
greziar = bakuninista 
japondar = tomista 

Zer kutsu uzten dute zugan 
halako zozokeriek? Agian ar
gitsua! 

Ezen garaia badugu, ala-
jainkoa, Pero-Grullo famatu 
haren egia apalak argi-eta-
-garbi ikusteko, eta datxez-
kon erabakiak ermoki hartzen 
hasteko. 

LARRESORO 




